
BAZA LIGJORE E SHQYRTIMIT

Me datën: 04.10.2023, OE “Edona " Sh.p.k.”- Prishtinë, ka parashtruar ankesë me nr:
2023/0757, kundër njoftimit për dhënie të kontratës ku është rekomanduar për kontratë OE “
Edona " Sh.p.k.”- Prishtinë, lidhur me aktivitetin e prokurimit: “Ndertimi i objektit II per
nevoja te komunes ne fshatin Gerlice, Ferizaj” me nr. të prokurimit: "656-23-3448-5-2-1",
iniciuar nga Autoriteti Kontraktues (AK) – KOMUNA FERIZAJ.Autoriteti kontraktues ka
zbatuar procedurë të hapur, lloji i kontratës: punë, vlera e parashikuar e kontratës:200,000.00€
.Nëse është e përsëritur ankesa, të shënohet se lidhur me këtë lëndë është nxjerr një vendim i
mëparshëm i OSHP - së, më Nr. 2023/435 i dt:04.09.2023.Konform nenit 113, 114 të Ligjit
Nr. 04 / L - 042, i plotësuar dhe ndryshuar me Ligjin 04 / L - 237, Ligjin 05 / L - 068, dhe
Ligjin 05 / L - 092, Eksperti Shqyrtues i ka shqyrtuar pretendimet ankimore të OE ankues.

DISPOZITAT E SHKELURA DHE PRETENDIMET ANKIMORE

KRITERET PËR VLERËSIM

III.2.4) Kapaciteti teknik dhe profesional: Dëshmia e kërkuar dokumentare:

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

PSH.Nr. 2023/435 i dt:04.09.2023

ARSYETIMI PËR DEVIJIM NGA PRAKTIKA E MËPARSHME

PËRGJIGJE NË PRETENDIMET ANKIMORE TË OE ANKUES - " Edona " Sh.p.k.

Autoriteti Kontraktues- Komuna Ferizaj gjatë këtij aktiviteti të prokurimit ka zbatuar

procedurë të hapur, lloji i kontratës punë. Vlera e parashikuar 200,000.00€ për vitin 2023 dhe

100,000.00 € për vitin 2024. Kriteret e Dhënies së kontratës Tenderi i përgjegjshëm me

Çmimin më të ulët.

Ekspertja shqyrtuese, sqaron se kjo procedurë e prokurimit ka qenë objekt i shqyrtimit në

OSHP, me ç ‘rast është nxjerr raporti i ekspertizës me nr.435-2023 i datës 10.07.2023, si dhe

Paneli Shqyrtues ka nxjerr Vendim PSH.nr.435/2023 të datës 04.09.2023.

AK Komuna Ferizaj, pas vendimit PSH.nr.435/2023 të datës 04.09.2023, ka bërë ri vlerësimin

e ofertave dhe me datë 14.09.2023, ka nxjerr B58 Njoftimin mbi vendimin e autoritetit

kontraktues duke rekomanduar për kontratë grupin e operatorëve ekonomik “Vali Invest”

shpk  AL-BER –Sh.p.k –Ferizaj. I pa kënaqur me këtë njoftim, OE ankues “Edona” sh.p.k

paraqet kërkesë për rishqyrtim tek AK, ku AK përmes vendimit të datës: 25.09.2023, ka

refuzuar kërkesën për ri shqyrtim si të pa bazuar të OE ankues me arsyetimin se kanë

respektuar në tërësi rekomandimin e Panelit shqyrtues, por sërish gjatë rivlerësimit keni

rezultuar si operator ekonomik i papërgjegjshëm pasi nuk keni plotësuar kërkesat e njoftimit

për kontratë...........

Pas administrimit dhe shqyrtimit të shkresave të lëndës, kundrejt pretendimeve ankimore OE

ankues “Edona” sh.p.k, që pretendon se AK- Komuna Ferizaj, ka vepruar në kundërshtim me

7, 24, 27, 51, 60, 62, 108/A dhe 130 të LPP-së. OE ankues shton se komisioni rivlerësues i

ofertave në kundërshtim me vendimin PSH.nr.435/2023 të datës 04.09.2023, përsëri ka

eliminuar ofertën e tij si të papërgjegjshme përkundër faktit se vendimi i OSHP-së ka obliguar

autoritetin kontraktues që “... megjithatë paneli konsideron se ne kontekstin e fakteve dhe

rrethanave te analizuar si me sipër kthimi i këtij aktiviteti te prokurimit në rivlerësim ka baze

ligjore dhe atë duke u nisur ne parimet baze te dispozitës se nenit 7 te LPP-së – barazimi ne

trajtimi –mosdiskriminim, ne mënyre qe palët te trajtohet ne mënyre te barabarte dhe pa

diskriminim të shterren të gjitha mundësit duke kërkuar sqarime shtese nga OE dhe autoritetet

kompetente ashtu siç përcaktohet me nenin 59 dhe 72 te LPP-se, dhe për te pasqyruar sakte

gjendjen reale te këtij mjeti te kontestuar duke ardhur në përfundimin se dëshmitë e ofruara

plotësojnë apo jo kërkesën e AK-se.”

Ekspertja shqyrtuese, bazuar në shkresat e lëndës përkatësisht në vendimin ndaj kërkesës për

rishqyrtim të datës 25.09.2023, ku AK thekson “...lidhur me pajisjen se është dashur të

kërkojë sqarime konform nenit 72 të LPP-së, përpos që dispozitat ligjore tregon se fjala

“mund“ nuk ka karakter obligativ për AK-në komisioni i rivlerësimit nuk ka parë të

nevojshëm dhe të arsyeshëm qe për një pajisje të tillë është faktike dokumenti i cili tregon se ju

nuk keni ofruar asnjë librezë lidhur me pajisjen e kërkuar sipas dosjes së tenderit dhe njoftimit

për kontratë....”.

Ekspertja shqyrtuese sqaron pavarësisht që OSHP përmes vendimit ka obliguar AK “...të

pasqyrojë sakte gjendjen reale te këtij mjeti të kontestuar duke ardhur në përfundimin se

dëshmitë e ofruara plotësojnë apo jo kërkesën e AK-se.”, AK nuk e ka bërë një gjë të tillë me

arsyetimin se dispozita e nenit 72 të LPP-së lejon mundësinë “mundet” dhe kjo dispozitë nuk

ka karakter obligativ për Autoritetin kontraktues. Ekspertja shqyrtuese vlerëson se fjala

“mund” e cila ceket në nenin 59 dhe 72 të LPP-së, dhe të cilës i referohet AK, vlen gjatë fazës

së vlerësimit të ofertave, ku fjala “mund” nënkupton se AK nëse e sheh të arsyeshme mund të

kërkoj sqarime shtesë apo nëse nuk e sheh të arsyeshme mund të mos kërkoj sqarime shtesë.

Mirëpo, në rastet kur OSHP nxjerr një vendim dhe i jep udhëzime autoritetit kontraktues,

sikurse në rastin konkret e udhëzon që të pasqyroj gjendjen reale të mjetit të kontestuar nëse e

plotëson kërkesën e AK-së, në raste të tilla AK nuk mund të arsyetohet në fjalën “mund” që të

mos zbatoj vendimin e OSHP-së. Andaj, ekspertja shqyrtuese vlerëson se AK është dashur

që të marrë parasysh vendimin e OSHP-së dhe të veproj konform udhëzimeve të dhëna në këtë

vendim.

Lidhur me pretendimin e OE ankues, ku ka marr shembuj se si OSHP dhe paneli shqyrtues

përmes vendimeve tjera kur ligjet përkatëse të një fushe të caktuar apo amendamentimit të tyre

lejohet ekuivalenca dhe OSHP i ka trajtuar si kërkesa te plotësuara si:

“AK ka kërkuar certifikate për asgjësim të produkteve mjekësore, OE ka prezantuar leje

mjedisore është trajtuar si kërkese e plotësuar.”

“AK, ka kërkuar Diplome universitare, OE ka prezantuar vërtetim dhe konfirmim të mbarimit

te studimeve, nga OSHP dhe ligjërisht kemi te bëjmë me kërkese të plotësuar.”

Tutje OE ankues shton se ngjashëm kemi të bëjmë edhe tani neve si kompani e kemi

prezantuar Auto mikserin, e kemi prezantuar edhe dokumentin Unik Doganore, dokument ky

që e lejon pajisjen të funksionoj në punishte siç e parasheh ligji për qarkullim rrugor dhe ligjet

tjera në fuqi.

Ekspertja shqyrtuese i sqaron OE ankues se është e autorizuat për këtë aktivitet të prokurimit

dhe nuk mund të bëjë krahasime me aktivitete tjera, dhe aq më pak ti komentoj vendimet dhe

veprimet e Panelit shqyrtues se si i ka trajtuar kërkesat e ndryshme të plotësuara apo jo të

plotësuara. Sido që të jetë, ekspertja në raportin paraprak e ka pasqyruar pretendimin ankimor

lidhur me pajisjen “Auto miskër” dhe ka dhënë përgjigje për këtë çështje.

Lidhur me pretendimin tjetër ankimor se AK ka tejkaluar vlerën e parashikuar për këtë

kontratë dhe arsyetohet se zyra e financave ka rrit vlerën e tejkaluar të buxhetit. Ekspertja

shqyrtuese e ka trajtuar këtë pretendim ankimor, ku edhe paneli shqyrtues ka nxjerr

vendiminPSH.nr.435/2023 të datës 04.09.2023, duke e obliguar autoritetin kontraktues: “AK

që gjatë ri-vlerësimit dhe ekzaminimit te tenderit të këtë parasysh nenin 59.3 të LPP-së, duke i

përmirësuar gabimet te cilat janë tërësisht aritmetike.ne raste te tilla çmimi për njësi i ofruar

nga operatori ekonomik ne tenderin e tij financiar gjithmonë do te konsiderohet si çmim

mbizotërues mbi çdo çmim tjetër kontradiktor si dhe qe pas përmirësimeve te tilla te mos ketë

ndryshime +-2% te vlerës totale te tenderit.  

Ekspertja shqyrtuese, bazuar në shkresat e lëndës përkatësisht në vendimin ndaj kërkesë për

rishqyrtim të datës 25.09.2023, AK thekson “...AK ka vepruar ne harmoni me vendimin

PSH.nr.435/2023 të datës 04.09.2023, ku ka bere përmasimin e nevojshëm konform nenin 59.3

dhe 40.9.40.10 të Rregullores nr.001/2022 për prokurim publik ku pas konfirmimit nga OE ne

lidhje me llogaritjen e gabuar ka marr edhe aprovimin nga drejtoria komunale përkatëse se ka

mjete shtesë për ketë aktivitet te prokurimit dhe mund te vazhdohet për shkak se kjo procedure

është e një rëndësie te veçantë për qytetaret e kësaj komune dhe është interese publik qe të

përfundohet sa me shpejtë qe është e mundur.”

Ekspertja shqyrtuese bazuar në shkresat e lëndës sqaron se është bashkangjitur Letra

standarde e kërkesës për sqarim te tenderit llogaritje e gabuar e datës 12.09.2023, si dhe

shkëmbimi i kërkesës zyrtare për aprovimin emjeteve të kërkuara.

Provë:

Lidhur me pretendimin e OE ankues që kërkon nga ekspertit shqyrtues dhe paneli shqyrtues,

që ti ndërmerr masa ligjore ndaj AK-së meqë pika h) e nenit 97 të RRPP-së, mos respektimit i

vendimit te OSHP-së, kualifikon si shkelje e rëndë, përfshi edhe pika tjera, që lidhen me

favorizim diskriminim keqpërdorimi dhe tentim për përvetësim të parasë publike dhe shumë

çështje tjera që njoftoj  KRPP dhe të behet revokimi i certifikatës ndaj zyrtarit përgjegjës të

AK Komuna Ferizaj. Ekspertja shqyrtuese sqaron se ekspertit nuk ka kompetencë që të

ndërmerr masa ligjore ndaj AK-së ashtu siç ka pretenduar OE ankues por neni 97.1 i

Rregullores për prokurim publik i konsideron si shkelje te rënda gjashtëmbëdhjeta (16)

veprimet në prokurim publik, andaj nuk mund të paragjykoj në përfundimin e kësaj lënde dhe

është kompetenca e OSHP-së, Panelit shqyrtues të ndërmerr masa ligjore ndaj autoriteteve

kontraktuese.

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa
e OE ankues të aprovohet pjesërisht si e bazuar, të anulohet njoftimi për dhënie të kontratës dhe
rekomandon që lënda të kthehet në rivlerësim.

Raporti i ekspertizёs ti dorëzohet:

 Autoritetit Kontraktues – KOMUNA FERIZAJ
 Panelit Shqyrtues – OSHP
 OE ankues – " Edona " Sh.p.k.

Majlinda Bedrolli


